
శ్రీ వనమృదుదళపూజా  | సేవనపావన నతాళి  చేతోవాంఛా

భావన సస్యప్రావృ | ద్జీవన ధర సంప్రవేశ శ్రీ సోమేశా.  1



వ. అవధరింపుము సూతుం జూచి ఋషు రిట్లనిరి. 
2 






-: మత్స్యగంధ్యుత్పత్తి :-







తే.గీ. గర్భహేతుక మాశ్చర్యకరమునైన | నీవు  సెప్పినకథ మాకు నిక్కువముగ

   నమృతమునుబోలె  మధురమై యతిశయిల్లెఁ | గాని సందియములు మాకుఁ గలవు కొన్ని.
 3 



క. ఆ సత్యవతిని శంతను | దానం బెండ్లాడి సుతుల నందెనని యుప 

   న్యాసము సేసితివికదా | వ్యాసుం డెపు డుదయమందె నది యెట్లొదవెన్.
 4  



క. వ్యాసుఁడు పుట్టినపిమ్మట | నాసతికిం బెండ్లి యెట్టులయ్యను శత్రు

   త్రాసియగు శంతనునితో | నో సుగుణగణాఢ్య చెప్పు మోపికమీరన్.
5  



వ. అనిన సూతుండు.
6  



సీ. ఏదేవినామంబు నిచ్ఛతో నుచ్చరించినమాత్ర సంకల్పసిద్ధి యొదవు 

   ఏపుణ్యవతి కాళ్ళ కెరగినంతనె చతుర్వర్గము ల్పొసగు  ననర్గళముగ  

   ఏయమ్మ వాగ్బీజ మెనసి స్మరించినప్పుడే సర్వకామముల్ పూర్తములగు 

   ఏశక్తిచారిత్ర మెఱిఁగి పఠించిననాఁడె సంసరణార్తి నాశమందు 



తే.గీ. నట్టి సర్వేశ్వరికి జగదాదిమూల | జననకారణమూర్తికి జ్ఞానమయికి

   సకలసంపత్ప్రదాత్రికిఁ బ్రకృతిభూతి | కేను మ్రొక్కెదఁ జెప్పెద నిటు వినుండు.
7  



చ. ఉపరిచరాఖ్యుఁడైన వసు వుత్తముఁ డింద్రుని వేఁడి స్ఫాటికం

    బపరిమిత ద్యుతిప్రకటమైన రథంబు గ్రహించి దానిపై

		 ఈ పేజీలో చివరి మార్పు 18 జనవరి 2022న 03:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

